
				এই পাতাটির মুদ্রণ সংশোধন করা প্রয়োজন। 
গোবরাছড়ার মুস্তোফী জমিদার-বংশ।
এই মুস্তোফী বংশ বহুকাল হইতে কুচবেহার রাজ্যে অবস্থিতি করিলেও ইহাদের আদিনিবাস ইহা নহে। ইহাদের আদিনিবাস হুগলী জেলায় ত্ৰিবেণীতে ছিল ; পরে ময়মনসিংহ জেলার সুসঙ্গ মধ্যস্থিত সাকোয়া গ্রামে ছিল। এই বংশের আদিপুরুষ অচ্যুতরাম শৰ্ম্ম বাঙ্গালায় আইসেন। তাহার পর কোন সময় ত্ৰিবেণী হইতে সাকোয়ায় বাসপরিবর্তন হয় তাহা এক্ষণে আর নিশ্চিতরূপে নিৰ্ণয় করা যায় না । উহাদের ভরদ্বাজ গোত্ৰ, সামবেদ ও ইহার রায় পরমানন্দের সন্তান, শুদ্ধশ্রোত্রীয় ডিঙ্গশাই গাই ও কুখুমি শাখান্তৰ্গত। ইহাদের ভূসম্পত্তি এক্ষণে কুচবেহার রাজ্যে ও পার্শ্ববৰ্ত্তী রঙ্গপুর ও জলপাইগুড়ি জেলায় আছে। এই বংশীয় ৬/দুল্লািভনারায়ণ মজুমদার মহাশয়ের পুত্ৰ রূপনারায়ণকে তৎকালীন কুচবেহারিাধিপতি মহারাজা মোদনারায়ণ অনুমান ইংরাজি ১৬৬৫ সালে সুসঙ্গ হইতে কুচবেহারে আনয়ন করেন। ইনি কুচবেহার রাজসরকারের মুছদি ছিলেন এবং সুসঙ্গ হইতে সগোষ্ঠী ও লোকজন-পরিবৃত হইয়া কুচবেহারে আসেন। ইহার কাৰ্য্যদক্ষতায় মহারাজা অত্যন্ত সন্তুষ্ট হন এবং ইহাকে মুস্তোফী উপাধি প্ৰদান করেন। ইনি কুচবেহার রাজ্যে দিনহাটা মহকুমার ভিতরকুটী নামক স্থানে বসতবাড়ী নিৰ্ম্মাণ করেন। এককালে ইহা বহুজনপূর্ণ বৃহৎ গ্রাম ছিল। এক্ষণে তথায় এই বংশের প্রতিষ্ঠিত অতি সুন্দর কারুকাৰ্য্য-শোভিত বৃহৎ শিবমন্দির ভিন্ন অতীতের গৌরবজনক স্মৃতির চিহ্নমাত্ৰও নাই বলিলেই হয়। সবই কালগর্ভে লুপ্ত হইয়াছে এবং এইস্থান কোচবেহার রাজ্য হইতে বিচ্ছিন্ন হইয়া রঙ্গপুর জেলাস্থ কুচবেহারি-মহারাজের জমিদারীভূক্ত হইয়াছে। গোবরাছাড়া ভিতরকুটীর সন্নিকটে এবং এক্ষণে তথায় এই বংশের বসতবাড়ী । গোবরাছাড়ায়

